
Ahil Yetneḥḥaw gaɛ: 

 

ABEDDEL SEG IẒUṚAN AKKEN AD YETTWAKKES UDABU 

AMESBAṬṬLI D UREṢṢI N LƐAHD N TUGDUT 
 

Xemsin ibeddilen d tuddsiwin mgal-adabu i ilaqen akken ad yeɣli lsas-is, ad neẓẓu 

tugdut akken ur tettili tuɣalin ɣer tallit n weqbel 22 di fuṛaṛ 
 

 

 
Si 22 di fuṛaṛ 2019, agdud yessutur di talwit rrwaḥ n udabu. Tiɣriwin ttemseḍfaṛent, maca 

yetneḥḥaw gaɛ « ad ttwakksen akk », d tin i d-yettuɣalen s tuget deg umusu-agi. S tazengurda, 

tiɣri-yagi ulac-itt, ɣef akken neẓra, di kra n wayen id-yellan d asumer n tukkit ɣer ass-a. Di yal 

tikkelt ara d-tettwabder, ala udmawen iqdimen n udabu  i d-yettefrarin (el ɛiṣaba) « tarbaɛt n 

yemcumen»; maca abeddel i ttrajun iɣerman lqay ugar n wayagi. 

 

I wakken ad d-nefk tiririt i teɣri-yagi tagdudant, nhegga-d yiwen n wahil n ubeddel ur yessuturen 

ara kan rrwaḥ n wudmawen n udabu aqdim, maca yessawal i ussegrurej udabu-agi, ladɣa i usali 

n tuddsa mgal-adabu iwakken ur d-ittexlaf ara. Yewwi-d ad nessewseɛ annar n gaɛ, « akk » akken 

ad yeglu s iẓuran n udabu amesbaṭṭli, amgafsu, s unamek-nniḍen ad yeglu merra s wayen i s-

yesseɣḍal, s wid yettsewwiqen yid-s, s uɣummu n temsal d uqeṛreɛ n tlelliwin. 
 

D acu-t webrid ara tawi tukkit-agi ? Anwa ara tt-iseddun ? Tiririyin ɣef tuttriwin-agi mgaradent 

werɛad ssawḍent ar yiwet n tikti. Maca, agdud ibded ɣef yiwen wawal, yessutur rrwaḥ n udabu. 

Iswi n wahil-agi d aheggi n uskasi aɣelnaw gar merra tamiwin yessawalen i ubeddel s yiswiyen 

ibanen ara iḍefṛen ayen yessutur wegdud. 

 

Aḍris-agi yeqqar-d daɣen, ama d tifranin n tselwayt, akken bɣunt ṣfunt, neɣ tamendawt tamaynut, 

akken tebɣu tili d tagdudant, ur d-keffunt ara, wḥed-sent, akken ad ssenquqlent tigejda yeṭṭfen 

adabu. Ala ahuddu n wayen iɣef yebna ara ɣ-imenɛen deg tuɣalin ar tallit n uqbel 22 di furar. S 

uwekked ɣef useḥbiber ɣef liser yezdin tinekkriwin tiɣerfanin d uwexxeṛ ɣef ayen meṛṛa ara 

ihuzzen tmurt, is ara teffeɣ tegrawla n wegdud ɣer tafat. Ilaq imdanen ad beggsen alama ssawḍen 

ɣer yeswi, ad iruḥ udabu : mačči ala imdebbren n wass-a, maca alama rabent xemsin n lsasat n 

udabu amesbaṭṭli, agezzar…alama, yetneḥḥaw gaɛ !(ad ttwakksen akk !). 

 

Agraw NABNI (A D NEBNU), Tubeṛ 2019. 

1.Iswi : areṣṣi n usuter n arḥil n udabu deg wahil n ubeddel 

 

Asbini n lewhi d yeswiyen n tukkit tagdudant, mebla ma nebder-d amek ara teddu. 

Askasi d wemgarad yellan gar udabu d ikabaren inemgalen d tuddsiwin i d-yeḍḥan d tisulal n 

umussu aɣerfan, yewwi-d ladɣa ɣef wamek ara d-tili tukkit tasertant d wamek ara teddu ( ayen 

yezwaren, amek ara msetbaɛen lecɣal, lewqat-nsen, d yibeddilen ara d-yilin di tmendawt, art.). 

Akken yebɣu yemsed umeslay, ur ilaq ara ad yenqeḍ iswi n tukkit tasertant d wayen i tt-yeṭṭafaren, 

d tagara n udabu, werɛad yenǧir webrid-nsen. Tazwara ad tili s usebɛed n imḍebbren yesɛan assaɣ 

d udabu n wass-a. Maca ma nɣil ugur icudd kan ɣer yemdanen-agi, afakul-agi d win ara yernun 

afud i tgejda iɣef ibedd udabu imi d taglimt-s kan ara ibeddlen. « Adabu »-yagi i d-yeqsed lḥirak, 

yebna ɣef wassaɣen yezdin kra n yemdanen ur nettemyettak afus, yettemyeṣṣaren, d ayen i ten-

yeǧǧan ad ẓḍen tilufa-nsen di tili, mebla lemḥasba, ssexdamen daɣen kra n leqwanen akken ad 

sɣezfen ifassen-nsen ɣef tsudutin n wanak. Leqwanen-agi ḍḥan-d d lsas n udabu amesbaṭli, 

aɣeddaṛ i tt-yeṭṭfen si tmunnent ar ass-a. Mebla abeddel alqayan ara yeglun s tsartit n wass-a, adabu 

mazal ad idum, xas agdud ad d-yesbedd wayeḍ d amaynut, yezmer ad yeḍfer abrid i d-yewwi 

winna yellan uqbel-is. 

Aseḍru n tukkit d wamek ara tettwakkes tsertit n wass-a s wazal-is deg usnulfu d usnerni n tugdut. 

Maca, ɣef akken neẓra, ulac ula d yiwen n usumer ara d-igelmen s telqey asaka-yagi ar udabu 

agdudan. Xas tella tmendawt tamaynut ara iḍemnen, ɣef lkaɣed, asalin n tudsa mgal-adabu d 

tlelliwin tigdudanin, iban kan ur tkeffu ara : tamendawt n 1989 d tin n 1996 grent isuraf maca 

werǧin ssarmamzent lsas n udabu. Ula d asizdeg n tefranin ur as-yettizmir ara. Ilaq ad nessebɛed 

nnig waya, acku di yal tikkelt adabu yettaf-d amek ara yeqqim imi yessaweḍ yeẓẓa tisulal is 

iquzem kra n wuguren i d-yemmuger si tmunent n tmurt ar ass-a. Lɣerḍ agejdan n Tukkit 

tagdudant, d aseɣḍel n tsulal-agi ibedden ɣef tufriwin, tuṣriwin, afraq n tunṭicin d useḥres ɣef 

tmetti,. D wagi i d lmeqsud-is. 

Akken tebɣu tedda tukkit-agi, teḥwaǧ « lewhi » ur iseɛɛun ara assaɣ d ṣṣenf n leḥkem agdudan ara 

d-yefrarin d tsertit n udabu amaynut. Nebɣa ad nessiweḍ ad nbedd ɣef yiwen n wawal di lewhi-

yagi akken ad as-nefk afud i wahil-agi. 

Tamuɣli-nneɣ d asefti n teɣri i d-yettuɣalen s waṭas di lḥiṛak ‘’yetneḥḥaw gaɛ’’, d isumar n 

ibeddilen yerzan tisudutin d usbaddi n tudsa mgal-adabu ara iqelɛen leḥkem amesbaṭṭli akken ur 

d-yeggar ara ixulaf. Ahil-agi (lewhi-yagi) ad as-yefk afud i tnekkra-yagi akken ad tdum deg 

wakud, d tin ara d-yelin i lmendad ibeddilen i d-yettwabeggnen akken iwata di teɣri yetneḥḥaw 

gaɛ. Ur d-yettili ara wayen nessutur, rrwaḥ n udabu, alama irab lsas-is d tirni. 

 

2. Si tiɣri ɣer unamek-is: aqlaɛ n udabu akken ur d-yettak ara ixulaf. 

Tigawt ad d-tebdu s tlata n tgejda yeṭṭfen adabu amesbaṭtli: I. Tasertit n usbeddi n 

yemḍebbren s wudmawen, mebla lemḥasba; II. Anqaḍ n tlelliwin; III. Aɣummu n tlufa. 

Tagara n udabu n wass-a, ad d-tili s tukksa n uɛekkaz n lbaṭṭel i yemdanen-agi ur nesɛi aḥkim 

yeṭṭfen iɣudad n tdamsa, n timetti d tsertit n tmurt. Adabu iɛuss kra yellan s tlata iɣudad-agi i d-

yeḍḥan d igejdanen i ɣef yers lbaṭṭel-nsen:

I. Tasertit n usbeddi d tukksa n yemḍebbṛen s wudmawen, mebla lemḥasba. D asexdem n 

tsertit-agi, ur iɛuss, ur iḥuseb ḥedd, i d-ixelqen azeṭṭa gar wid yettnuzun, yefkan tayet i udabu almi 

i d-kkan s nnig imeẓla izuyaz. Tugdut n tidet, d tin iteggen tilas yettɛassan s tuget tasertit n usbeddi 

n udabu aselkam, amedya, ayagi ad iɛeddi ɣef ufus n yemḍebbṛen i d-yesbedd wegdud (wid i d-

yettwafernen s tugdut). Ass-a ccɣel-agi yegra-d gar ifassen n uselway d yidis aselkam. Lumur 

teddun s ddaw n ufus s laɛnaya n kra n yemḍebbṛen d uffiren. Iwaken ad neg tilas i tsertit-agi n 

txidas ilaq imdanen sumata, neɣ wid yefren wegdud ad as-ilin mgal, d wagi i d asurif amenzu i 

uhuddu n udabu. 

II. Asenɣes d wenqaḍ n tlelliwin timsimanin d tmazrayin d kra yellan mgal adabu. D ayen 

yerzan meṛṛa ilugan ineqḍen tilelli, wid yettwarun neɣ wid ur nettwaru. Ama d tilelliwin 

timsimanin, tilelli n tdukkliwin neɣ ikabaren n tsertit, tilelli n unmalu, tilelli n tɣamsa, tilelli n 

tmesbaniyin s talwit, tilelliwin n tdamsa neɣ tilelli n umeslay neɣ tilelli n ibeddi mgal n teɣtas 

tizuyaz. Aḍman n tlelliwin timsimanin d tmazdayin s wazal-is deg usegrurej n udabu. 

 

III. Aɣummu n tlufa. Tufriwin d tukksa n izerfan n tmeẓra n isallen izuyaz yeldi tawwurt i lbaṭel 

d uɛeddi n tilas mebla lemḥasba. Ayen ara d-yesbinen tixidas n udabu, d tukksa n tagut ɣef 

tiggawin timatuyin, ɣef lebni n teɣtas d uselḥu d wefṛaq n tedrimt. Ilaq ad yettwanfeḍ uɣebbaṛ ɣef 

temsal di yal tasudut i usenqes d usbini n teɛdiyat n yemdebbṛen. 

 

Iwakken ad ɣbun tlata iɣudad-agi ilaq wakud, imi tixidas-nsen uɣent aẓar di tsudutin, kecment di 

tnummi d wallaɣen. Annar ideg ttwasexdamen iɣudad-agi yewseɛ mačči d kra. Ɣef ayagi yewwi-

d ad d-nbegges ar ṣṣeḥ. Ahil-agi i d-nessumer yerza xemsa n yeḥricen ideg ara naf adabu 

yessexdam tlata n wallalen-agi iwaken ad d-ibedd d imezgi ɣef wennar n tsertit, timetti d tdamsa 

n tmurt: 

 

A. Tuṭṭfa inurar n tsertit, n tdukkliwin, n 

inmula d iɣerman: D agraw n ilugan id 

yettilin mgal n gemmu n tmetti tilellit, 

iwudan n tsertit d inmula ilelliyen i izemren 

ad d-bedden mgal neɣ ara d-yesɣimen 

adabu n wass-a ar lemḥasba. 

B. Tuṭṭfa d ufṛaq n tedrimt tazayezt mebla ṣṣfa 

d lemḥasba: akken ad yili wefraq n tedrimt 

id-ikeččmen gar wid yettsewwiqen yid-sen 

d uṣerref-ines di tili mebla lemḥasba n 

iɣerman, mebla aktili azedgan. 

C. Tuṭṭfa n teɣdemt: d asezleg n leqwanen 

iwakken ad sneqsen di tmunnent n wid 

ixeddmen di teɣdemt d useɣzef n ufus di 

teɣtisin n teɣdemt. 

D. Tuṭṭfa n tdamsa: iwakken ad ǧǧen afus-nsen ɣef lɣellat n tmurt d wid yettsewwiqen yid-sen, 

ad sneqsen amyezwer d gemmu iwudan ilelliyen deg weḥric n tdamsa i izemren  ad-sɣimen i 

yemdanen d tkebbaniyin icudden s adabu. 

E. Tuṭṭfa n iɣallen n laman d iserdasen ilmend n yeswiyen d isertiyen mebla lemḥasba zdat n 

udabu aɣerfan : iwakken ad zeṛṛben i tmetti, ad sneqsen yerna ad ɣeḍlen kra n tmesbanit ara 

yessenquqlen adabu. Asexdem n tmendawt beṛṛa n twuri-s tamenzut i yellan d aseḥbiber ɣef 

laman d liser.

Asbaddi n 

imḍebbṛen 

Aɣummu 

n temsal 

Anqaḍ n 

tlelliwin 

 Inurar n 

tsertit, n 

tdukkliwin

n inemla d 

wid n 

iɣerman 

Iɣallen n 
laman 

Taɣdemt 

Tadamsa 

Azdal ɣef 

lɣellat 

tizuyaz 

1. Yetneḥḥaw gaɛ lsasat n udabu 

Xemsin ibeddilen d tuddsiwin mgal adabu i ilaqen akken ad yeɣli udabu amesbaṭṭli. 
 

A. TULYA N INURAR N TSERTIT, N TDUKKLIWIN, N INMULA D WID IƔERMAN : 

I. Asenqes n tezmert i udabu aselkan deg usbeddi n yemḍebbṛen n tsudutin i d-yettilin 

di lmendad ɣef tlelliwin timsimanin d tmazdayin. 

1. Tukksa n leɛnaya i udabu aselkam deg usbeddi n uselway n tesqamut taɣelnawt timunnit 

i yettɛassan tifranin. D win i izemren ad d-yettwasbedd sɣur Tajmaɛt Taɣerfant Taɣelnawt 

(APN) neɣ sɣur iɛeggalen n tejmaɛt-agi inemgalen. Tasqamut-agi tezmer daɣen ad d-

tettwasbedd s ṭṭwamen ara d-yettwafernen di yal lwilaya n tmurt, s yin akin ad d-ssalin 

aselway gar-asen. 

2. Tukksa n leɛnaya i udabu aselkam deg usbeddi n yemḍebbṛen i d-yettilin di lmendad ɣef  

tɣamsa d tsudutin n wanak n usliẓri (asbaddi-nsen yezmer ad d-yili daɣen di Tejmaɛt 

Taɣerfant Taɣelnawt (APN), sɣur wid yettmetilen aḥric-agi, neɣ maḍi sɣur iɣerman): 

ARAV: imḍebbṛen n tɣamsa tameẓlut, aselway aɣelnaw n tilivizyu ENTV, atg. 

II. Aḍman n tlelliwin timsimanin d tmazdayin, tilelliwin n tɣamsa, n tdukkliwin, n 

tjemmuyaɛ d leqdic aserti n ikubar n tsertit d umussu n tdukkliwin. 

3. Tukksa seg yeḍrisen n tmendawt kra n wayen ineqḍen tiktiwin, ameslay, leqdic asertan 

deg yegrawen  d wayen yettwannan deg unnar n tsertit mebla ccwal. 

4. Tilelliwin timsimanin d tmazdayin: areṣṣi n tlelli unejmaɛ, ladɣa deg wayla n yemdanen, 

mebla asuter n ttesriḥ i d-ttaken yemḍebbren uqbel yal anejmaɛ neɣ timesbanit ara yeddun 

di talwit. 

5. Tukksa n lqid i tɣamsa tuslizrit akken ur d-yeggar deg-s afus udabu : ajerred n leqwanen  

ara yesseḥbibren ɣef ccan uneɣmas. Ilaq adellel azayez ur yettɣimi ara kan gar iffassen n 

Tkebbanit Taɣelnawt n Usufeɣ d Usizreg (ANEP); Tukksa n lɛuqubat ɣef leqdic n tɣamsa, 

tulya d tilin ilmedad di tlelli ɣef weḥric n imuṭaf d tiliẓri. 

6. Aɛiwed n tmuɣli di lqanun n tefranin akken ikubar d iɣerman ad sɛun tilelli ad tent-ɛassen, 

ad sɛun tilleli unejmaɛ d leqdic deg ikabaren, akken tasqamut i yettɛassan tifranin ad tesɛu 

timunnent, akken tidukkliwin d tmetti ad sɛunt tilleli deg uttekki di tɛessast n tefranin d 

tukksa n yidisan issexdamen tixidas (tukksa n tefranin yettwaɛezlen deg tsudutin, asenqes 

d useḥres ɣef lewkalat, asenqes deg lbiruwat n tefranin yettinigen). 

7. Aɛiwed n tmuɣli di lqanun n tdukkliwin akken ad yeldi wennar n leqdic-nsent. Asuter n 

tesriḥ i tuddsa n tdukkli ad yettwakkes. Tezdeg deg usexdem n tedrimt n tdukkliwin. 

Tukksa n uṣennef n tdukkliwin (taɣelnawt, n lwilaya, n temnaḍt).Tukksa n lɛuqubat i 

yettrusun ɣef tdukkliwin yesɛan imḍebbṛen ur nettewjered ara, tid ur nesɛi ttesriḥ, neɣ tid 

yettwakksen yerna ttkemmilent leqdic-nsent. 

8. Aqerreɛ n ufus n teɣdemt di lecɣal n daxel n ikabaren n tsertit, ala di kra n temsal i d-

yebder lqanun, am weḥwaṣ n tedrimt, tukerḍa d usefsed. 

9. Ilaq uẓerreb akken iwata i leqwanen iḥekkmen ɣef yemdanen yettwaḥsaben am akken 

ssefcalen lɛeskeṛ neɣ leqwanen-nniḍen i yeggaren irebbi i ẓẓur d teɛdiyat, ama di teɣdemt 

n tmetti, di leqwanen yerzan amdan d tmetti, neɣ di tmendawt. 

10.  Aseǧhed n tmuɣli di tlelliwin tinmaluyin. Asteɛref s kra yellan d anmalu imunen. 

 



 
NABNI -      | Plateforme Yetnahaw ga  | redaction@nabni.org  6  

III. Asizdeg n uxeddim n ikabaren n tsertit d tdukkliwin 

11. Tifranin ad ilint d tizeddganin :  ikubar n tsertit ad sɛun azref ad ẓren umɣuyen n tefranin, 

isallen yeɛnan tifranin a d-ffɣen ass n tefranin, ad ilint lkamirat daxel n lbiruwat i deg 

ara d-ilint tefranin, lbiruwat n tefranin ad ldin tiwwura-nsen i medden meṛṛa (d ameɣnas 

n ukabar neɣ d wayeḍ nniḍen). 

12. Ilaq a d-iban wamek i sen-d-tettas tallelt i ikubar n tsertit, ama d tadrimt ama deg ayen 

yeɛnan aheggi d usiwel ɣer tefranin, ama deg ayen nniḍen 

13. Ilaq a d-iban wamek i d-ssekcament tdukkliwin idrimen, a d-tban tafat ɣef yeḥricen ideg 

i qeddcent d yemḍebbṛen-nsent. 

14. Tezdeg n tɣamsa : icriken, tadrimt, ur tettili tuffra di kra i tt-yeɛnan. 

B. ASEXDEM N YEDRIMEN MAČČI D TAMSALT N UDABU WḤED-S : 

I. Iɛeggalen n Useqqamu aɣerfan aɣelnaw neɣ wid yettmetilen agdud ad ttekkin deg 

wefran d tɛessast n yemḍebbṛen n ddula. 

15. S kra n yemḍebber ɛlayen yecban ineɣlafen, ara d-yesbedd udabu ilaq ad tettwaqerdec 

temsalt-is, yezmer ad yili d ccɣel n wamni (ad iɛeddi ɣef tesmilt ara yizmiren ad teṭṭef 

rray ma a t-qeblen neɣ ala). D ayen ara yeɛnun daɣen kra n imḍebbren imeqqranen n kra 

n tmehliwin timatutin tistratijiyin, imḍebbren n tsuda tizuyaz , atg. Asqerdec n temsal-

agi yezmer ad yili d ccɣel n tsuda nniḍen n wegdud, ur d-yettili ara kan d ccɣel n wamni. 

16.  Ad yettunefk wezref i Useqqamu aɣerfan aɣelnaw (neɣ tidukkla-nniḍen yextar wegdud) 

swayes ara tekkes lettkal ɣef yal imḍebber ɛlayen yessexdamen tijɛal neɣ iḥeqqren neɣ 

ur nettqadar ara aṣaḍuf  (ad yettwastixer i lebda neɣ i kra n wakud). Ad ttwaḥbsen (kra 

n wakud) yemḍebbren yesɛan tamsalt akked teɣlest. 

II. A D-TILI TƐESSAST D UḤASEB, DI TLELLI, N TSERTIT ARA TEḌFER DDULA 

DI YAL TAMSALT . 

17. Tisuda yettwasbedden mgal tukerḍa d tejɛal ilaq ad ilint d tilelliyin : tasuda ideg i d-

yettili wemḥasab ɣef tedrimt n ddula, tisuda yeṭṭafaren timsal n tejɛal (tisuda-yagi a sent-

tettunefk tezmert d isallen ilaqen), aseqqamu aɣelnaw n tdamsa d tmetti, Aseqqamu 

aɣelnaw adamsan imetti (CNES), tiseqquma yeṭṭafaren yal aḥric n uxeddim, atg. 

Amedga, tadrimt-nsen yezmer wamni a tt-yesɛeddi ɣef Useqqamu aɣerfan aɣelnaw, (neɣ 

ula ɣef yemḍebbren n tsertit tamḥaddit). Iɛeggalen n kra n lḥirfat (am ibugatun neɣ 

iqerray n kra tjemmuyaɛ yefren wegdud) zemrent daɣen a d-sbeddent imḍebbren n kra 

n tsuda, mebla aciwer n Useqqamu aɣerfan aɣelnaw. 

18. Imezdaɣ, imnadiyen akked tdukkliwin ad sɛun azref ad beḥḥten di tedrimt tettṣerrif 

ddula, a sen-ttunefken isallen, ad xedmen anadi, ad steqsin imezdaɣ ɣef uxeddim d 

wassaɣen yellan gar-asen d ddula.. 

III. Ad tili tezdeg ɣef uṣerref n tedrimt d tsertit yettwaḍefren 

19.  Isalli ad yili d azref i yal amezdaɣ neɣ tidukkla. Win iwumi yettwakkes wezref-agi a 

s-yettunefk ttawil s usaḍuf akken yesseḥbiber fell-as. Yal aneɣlaf d tsudda n ddula 

yessefk a d-ssufɣen di internat yal isalli yeɛnan aḥric-nsen. 

20. Asbeddi n tesqamut tilellit ara yeṭṭafaren axeddim n ddula akked yedrimen 

yettwaṣerrafen (idrimen n tseqqamut-agi a d-ffɣen seg Useqqamu aɣerfan aɣelnaw). 

Imḍebber n tesqamut-agi d iprufisuren ara t-ifernen, s lemcawrat akked yemḍebbren n 

tsuda ideg i d-yettili wemḥasab ɣef tedrimt n ddula, aseqqamu aɣelnaw n tdamsa d tmetti 

neɣ tidukkliwin nniḍen i tent-yecban, mebla attekki n lḥukuma d uselway n udabu. 

21. Wid yeṭṭfen imukan ɛlayen ilaq a d-iban cci-nsen (di tmurt neɣ di berra), nitni d wid i 

ten-iqerben (tawacult-nsen), aya a d-iban weqbel akked mbeɛd mi yuɣalen d imḍebbren. 

Weqbel beddu n uxeddim-nsen, ad yili unadi fell-asen, ma yella ur sɛin ara timsal ixulfen 

aṣaḍuf. Syin imir, wagi i d-ibedden ad yeṭṭef amḍiq, ad yili umeslay s telqey gar-as d 

yiwet n tesmelt n wamni ara d-yelhun d temsalt-agi. 

22. A d-tban tafat di leryuy i tettaṭṭaf ddula (aya ur yeɛni ara tamḥaddit akked teɣlist 

taɣelnawt), ad d-yettili uciwer n wegdud di leqwanen i d-ittefɣen weqbel ad leḥqen ɣer 

tesqqamut n ineɣlafen. 

23. Asufeɣ di internet n wumuɣen n wid iwumi ttunefken imeḍqan ɛlayen deg weḥric n 

ddula, axeddim i ten-yeɛnan (seg win yellan ddaw n umenhal d akessar), aya ad yeɛnu 

ula d wid iqeddcen di lwilayat akked tɣiwanin. 

C. ASEḤBIBER ƔEF TLELLI N TEƔDEMT: 

I. Kra seg imeḍqan ɛlayen n teɣdemt ad ilin d ilelliyen, mačči d ddula ara ifernen 

imḍebbren-nsen. 

24. Aseqqamu aɛlayen n teɣdemt ur ilaq ara ad yili ddaw ufus n lḥukuma d uselway n tmurt, 

ladɣa ayen yeɛnan aseddu n temsal d tedrimt. Imḍebbren n wesqamu-yagi ilaq ad ilin d 

wid yeṭṭfen imeḍqan ɛlayen deg weḥric n teɣdemt, azgen deg-sen ad ttwafernen gar-asen, 

azgen nniḍen a ten-yefren useqqamu aɣerfan aɣelnaw, a ten-yesbedd Uselway n tmurt. 

25. Aselway n tmurt ur yettḍebbir ara ɣef Useqqamu aɛlayen n teɣdemt. D iɛeggalen ara 

yerren imḍebber fell-asen, win ara fernen gar-asen, a s-tettunefk tezmert di yal tamsalt. 

Leryuy ara yeṭṭef yezmer a d-yili umeslay fell-asen ger Usqammu n yemḍebbren ɛlayen 

n teɣdemt akked Useqqamu n Uwanek. 

26. Lḥukuma ur tessalay, ur testixir ibugaṭuten. Ad tɛiwed tmuɣli deg uɛeyyen n ibugaṭuten 

n tsuda ɛlayen n teɣdemt  iwakken ur d-iɣelli ara lḥers n lḥukuma d Uselway n Tmurt 

fell-asen. A d-ilint tsuda deg Useqqamu aɛlayen n teɣdemt  ara yizmiren  ad ssalint  neɣ 

ad stixrent wid yesɛan imeḍqan ɛlayen di teɣdemt. 

II. Aseḥbiber ɣef tlelli n teɣdemt d temḥaddit. 

27. Aseǧhed n izerfan n wid yettucaraɛen d temḥaddit-nsen akked wezref n win ur n-ɛedda 

di ccreɛ. Aɛiwed n tmuɣli deg wid yettwaḥbasen weqbel acareɛ-nsen iwakken ur seɛɛun 

ara uguren wid yettcaraɛen, ur d-yettili ara lbaṭel ɣef wid ara yettuḥasben d wid 

yettwaṭṭafen mbla tesriḥ n ubugaṭu. 

28. Asnerni n tedbelt i tneɣlaft n ddula ɣef temsulta n teɣdemt : aḍfar n temsulta n teɣdemt 

deg uxeddim-is, amek d wayɣer ttaṭṭafen imdanen, amek ara yettwaṭṭef walebɛaḍ, amek 

ara yuɣal di lḥebs n leɛḍil d wamek ara yettwaḥbes deg wexxam n temsulta. 

III. A d-tili tafat ɣef leryuy i d-tessufuɣ teɣdemt d uṭebbeq-nsen. 

29. A d-tteffɣen di internet, di sit n Useqqamu aɛlayen n teɣdemt, leryuy i d-tessufuɣ 

teɣdemt, addaden n teɣdemt s ilugan n uṣaḍuf akked ubuḍ imselɣet n kra wayen yeɛnan 

taɣdemt. 

30. Ur d-tettili tuffra ɣef tedrimt d uxeddim n teɣdemt : ad yili uḥaseb d ubeggen i wegdud 

n yal tamsalt n’la justice d iɛeggalen-is. 

D. ASENQES D UMUQEL N WASSAƔEN YELLAN GER DDULA D WEḤRIC N 

TDAMSA:  

I. Tisquma n tdamsa d tedbelt, tikebbaniyin d lbankat ur yettili ara lḥers fell-asent, mačči d 

lḥukuma ara yesbeddayen yal imḍebber. 

31. Aseqqamu aɣerfan aɣelnaw ad yettak tamuɣli-s ɣef tesquma n ddula yeṭṭafaren yal aḥric n 

uxeddim (aseqqamu n wemyezwer, imḍebbren tesbedday lḥukuma di yal aḥric, atg.). 

Tisquma-yagi ad ɛeddint zzat imazzanen (d azgen ger wid n udabu akked wid n tenmegla) 

ma d azgen nniḍen ad ilin imusnawen n weḥric i ten-yeɛnan. 

32. Ad yettwakkes i lḥukuma wezref n wesbeddi n n imḍebbren d imenhalen n lbankat n ddula, 

tasudut n tedrimt d tkebbaniyin n ddula : imukan-agi ad ttwafken s temzizzlin,  afran-nsen 

ad yili ger ifassen n tseqquma n tedbelt. 

33. Aseqqamu aɣerfan aɣelnaw  ad tesɛu awal deg wid tesbedday lhukuma deg ayen yeɛnan 

imḍebbren n tdeblin n tdamsa (akked ladwan, tafzert, akal, atg.). 

II. Tilelli i weḥric n tdamsa d umyezwer mbla tijɛal. 

34. Tukksa n leqyud i wid yebɣan ad sseftin : tukksa n CNI; tesriḥ i usefti, di yal aḥric ad 

yettunefk kan ma ilaq (takebbanit ideg ur yelli weḥric ara yesfaydin ur s-yettunefkay ara 

tesriḥ). Amenzay anagraw aqqiran (système déclaratif) i weḍfar n kar ara yeḍrun. 

35. Aseqqamu n wemyezwer (n wayen yeɛnan tadrimt neɣ imukan ɛlayen) ad yili d ilelli; 

aseqqamu-yagi a s-tettunefk tlelli d tezmert ilaqen i unadi d uṭebbeq n leryuy-is. Ilaq fell-

as, am iseqquma nniḍen, a d-yessers yal aseggas leqdic-is zzat n Aseqqamu aɣerfan 

aɣelnaw. Aselway n useqqamu-ya ala Aseqqamu aɣerfan aɣelnaw i izemren a t-tesbedd neɣ 

a t-tekkes. 

36. Tilelli n lbanka n Lzzayer : tukksa n iṣuḍaf i d-yellan ɣef tedrimt deg 1989, a yettwakkes i 

Uselway n Tmurt wezref n weḥbas neɣ n westixxer n yemḍebbren ɛlayen. 

III. Ur d-tettili tuffra deg weḥric n tdamsa. 

37. A d-tili tafat di leqdic n tkebbaniyin, tid n ddula neɣ tusligin : a d-mmlent leqdic-nsent, 

iɛeggalen n useqqamu n tedbelt (imḍebbren d leryuy) akked yecriken-nsent. 

38. A d-ttwibeggnent lemɛawnan yettunefkan i tkebbaniyin: tadrimt, akal, asifsess n tefzert, 

arṭal n yedrimen d cci tettak ddula, atg. 

39. A d-tili tafat ɣef kra n ttjara n wakal ara yilin d usufeɣ-ines di sit internet (deg weḥric n 

ddula n deg weḥric uslig), ur tettili tuffra n ssuma neɣ tnekkit n win yezzenzen d win yuɣen 

neɣ tuffra n isallen yeɛnan akal yenzan. A d-ibin  daɣen : (i) ma yella yettwasexdem wakal 

i wayen nniḍen (amedya : ma yuɣal wakal n tfellaḥt i lebni); (ii) ayen ara teɣrem ddula i 

umezdaɣ mi ara tessexdem akal-is; (iii) Akal n ddula i yettwanefken, sebba n tikci-yis d 

wid iwumi yettunefk. 

40. A d-tili tafat ɣef leɛqud tettak ddula d wamek i d-yettili usiwel ɣur-sen : a d-yettili usenɛet 

n yegmaḍ n yal timzizzelt d yismawen n wid i d-ṣuḥen leɛqud,  a d-ttwibeggen ssuma n yal 

lɛeqd d wayen ilaqen ad yettwaxdem yal aseggas ma yella d leɛqed yeɛnan axeddim ara 

iḍulen. 

41. Ulac tufra di tifadiwin timeqranin n tenzut neɣ n lxedma n tezrawin ara yilin akked tkeb-

baniyin n dulla timeqranin, deg wayeg ttekkint tkebbaniyin n tsaraɣt(ṣṣehd) d imeqranen 

d-yettaken tsunḍiwin tizuyaz (ordre publics). Ilugan isedduyen ulzuzen izuyaz (marchés 

publics) n uwanek ad ttwaṭebbqen ɣef merra tikebbaniyin n ddula (ala aḥric n Ustan). 

42. Ulac tufra n wid iwumi d wamek i tefka kra ddula i yemɛelmen (deg wayeg ttekkint lminat, 

asiweḍ, imeẓla izuyaz (services publics), d useddu d kra yellan d lebni neɣ d abrid n ddula, 

atg). Merra isallen yerzan kra tefka ddula ad d-yeffeɣ di linternet. 

43. Ad d-seknanen wid i wumi ttwanefken d wayen yellan deg turagin timsufɣin (licences exclu-

sives) d wuragen imsufɣen (autorisations exclusives) (yellan d taɣtest i tezmer ad tefk ala 

ddula). Amdeya : uragen n usekcem n selɛa si berra tin yellan ggan-as ilugan am (isufar, 

ifuras ɣef tella tugdi (sensibles), ifuras iwumi gan acḥal kan i izemren ad d-yettwsekcem 

yernu ala s turagt ; kra n lexdma i wumi gan ilugan yarna tlaq-as turagt tamsufeɣt akken 

ad tettwaxdem, atg. 

E. ASENQES N USEXDEM N IƔLALLEN N LAMAN D IBULISEN DI TSERTIT 

I. Asbeddi n imḍebbṛen imeqranen n teɣlest ad yuɣal  gar ifassen n iɣerman. 

44. Asbeddi n Uneɣlaf n Ustan aɣarim ad yeḍfer Ilugan d mgal-adabu (contre-pouvoir), 

lmeɛna-s ulac win ara ixeddmen kan array-is, amzun d ineɣlafen-nniḍen, abeɛda tikci n 

teɣtest (décision) n usali ineɣlaf ad iɛeddi sdat n yiwet n tesqamut n Wesqqamu Aɣerfan 

Aɣelnaw yettasbeden i temsal-a. 

45. D Aselway fernen medden s tugdut ara yerren imeqranen n teɣlest d tinemhalin n tisudas 

(directions stratégiques) n weɣlif n ustan aɣelnaw (MDN), am nutni am yemḍebren iɣari-

men deg ilugan d mgal-adabu, mebla ma nettu daɣen ad ɛeddin sdat n tseqqamut 

tesqamut n Wesqqamu Aɣerfan Aɣelnaw ara sen-yeslen bac ad ttwaqeblen. 

46. Asenqes tsestanin i xedmem ɣef yemdanen, akken ad ẓren ma twelen, weqbel ad sen-fkken amekkan (ha-

bilitation préalables), ala deg imukan yeqnen ɣer teɣllist taɣelnawt d imukan yeɛlayen di ddula 

(wid-ak yettɛedden sdat n tseqquma n Wesqqamu Aɣerfan Aɣelnaw). Tisestanin-a n wet-

wal (Les enquêtes d’habilitation) ilaq ad ttekkint deg-sent tesquma n Wesɣamu Aɣerfan Aɣelnaw 

sebeddayen ilmendad, akken ad walin wid iwumi ara ttunefken imukan yeɛlayen ma tewlen weqbel 

ad ttwaqeblen. 

II. Aqqareɛ n srabes n teɣlest ur ggaren ara iman-nsen di tsertit bac ur tteksen tilelli i yal 

amdan neɣ yal agraw. 

47. Tukksa n yemsulta n  teɣdemt d  n Tneɣlaft n Ustan Aɣelnaw. Aɛiwed n lebni n Teɣdem n 

lɛesker d lǧehd i yettwafken i yexxamen n creɛ n lɛesker deg lweqt n lehna. 

48. Iɣallen n laman yecban ibulisen n teɣdem ad uɣalen seddaw n ufus n yenezzurfa 

yesɛeddayen timsal yettekkin ɣer udabu n teɣdem. Imsulṭa zemren ad kmandin deg-sen 

ineflas imatuyen (tisestanin timezwura (enquêtes préliminaires)), maca mebla ɛefsen ula d 

abziz deg usaḍuf. Ala imzurfa iɣarimen i izemren ad tt-ḥekmen di creɛ ɣef yiwen (ad 

yettwaḥebes, ad t-ḥewsen, atg). 

III. Tukksa n tagut di lumuṛ n iɣallen n laman zdat n imḍebbṛen id-yettufarnen 

49. Tadrimt ara yettwaṣerfen deg Tneɣlaft n Westan ad tettwasqerdec deg yiwet n tesqamut n 

Wesqamu Aɣerfan Aɣelnaw, ulac tufra di tedrim ara yettwaṣerfen ala tin ikecmen di temsal 

yeqnen ɣer lbaḍna tustant (secret défense) (amdya abaɣur d talalin i ttaken) 

50. Yal aseggas, Aneɣlaf n Westan d yemḍebber ameqqran n lɛesker d win n teɣlest ad ɛed-

din sdat n yiwet n tseqqamut n Wesqqamu Aɣerfan Aɣelnaw yettwasbedden i wanect-a. 

Yal aseggas, Aneɣlaf n Westan ad yesttwasteqsi ɣef webrid ara yeḍfer deg temsal 

timeqranin n westan d wamek tetteddu tedbelt-is. 

S xemsin n temsal-a i d-nenna ad ttwaxedment, bac ad nseɣli tigejda ɣef 

yers udabu amesbaṭli, zemrent ad glun yes-s. Tanekra-a n umussu aɣarim 

ilaq ad tkkemel alama yettwaqbel ayen akka yesutur weɣref. Ad yeṭṭef deg 

wawal-is « ad ttwaksen merra -Yatnahaw ga ع», imesbaniyen qqaren-d 

mebla tufra, wid yeṭṭfen adabu tura, ad kkren ad ruḥen. D asuter-a i ɣef 

yebna Umussu, ur yelli wamek ara yeqqim mebla tiririt. 

Chkoun gaع ?  « Anwa-ten merra-agi » Neɣ amek ara d-nawi ayen yesutur weɣref mebla ma 

nsenxuxel tisuda neɣ ad nseɣli Awanek. 

Tagnit deg d-tegra tmurt ur teshil ara. Skud aɣref ur yeqbil wid yeṭṭfen ass-a adabu, win bɣun beddlen-t, 

akka xedmen tura, drus bac ad d-arren i tiɣri n weɣref yessuturen abeddel n wid iḥekkmen. Si tama-nniḍen 

ilaq ad nḥader ur nsenwiwil ara awanek d tsuda neɣ ad nettḥawat kra n win yellan d imḍebber ameqran di lḥukuma n wass-

a. Ula d yiwen ur yeggar iman-is di temsal n Teɣdem, d nettat ara s-d-yesɣimen weḥd-s i kra n 

win tettwali yettekki di tjeɛal neɣ iɛedda i tillas. Acu kan, di tizi n wass-a deg d-yegra Weɣlan, 

kra n imukan n leḥkem imeqranen ad ttwaksen s ttawil. 

Tamuɣli-nneɣ, ilaq ad yili weskasi aɣelnaw ɣef ubeddel ara iḥazen tadbelt taɛlayant. Llan imukan 

yezwaren, acku ttekkin ugar n wiyiḍ deg Udabu ɣef yekkat weɣref ad yettwakkes. Amedya, 

nettwali d ineɣlafen – i deg yettekki uqarru n lḥukuma, d merra imḍebren yewḍen d Ineɣlafen 

yesbed Uselway – ara yettwaksen d imezwura. Ilaq daɣen ad ttwaksen s ttawil s ttawil lwaliyat, acku 

ula d nutni gan am teryac s wayes yettezzi udabu. Imezwura d wid yellan d igerra n lwilayat yesɛan 

aṭas n imezdaɣ. Anecta ad iḥaz kra n yenmuhal yellan d ifassen n udabu di tmura tibaraniyen, 

abeɛda wid yellan di tmanaɣin n tmura anida zedɣen aṭas n iminigen-nneɣ Kra daɣen n imukan 

imeqranen di ddula ad ttwabedlen – abeɛda kra n tmehliwin timuta n tneɣlafin ɣef i tbed tmurt 

neɣ imḍebren n tsuda tideblliyin, n tdamsa, n weswaḍ d uḥaseb1. 

Iswi-nneɣ ,  ad nelli abrid ad d-teflali tsuta tamaynut n yemḍebren imeqranen, ur 

nelli  deg yeqdimen-nni, yerna ad ilin ẓewren, ttaččaren ti ṭ ,  mačči am wid iɛeddan 

ay ixuṣṣ  wanect-a, bac ad qqablen assawen d -

tettmaggaren tamurt -nneɣ .  

Wid i ɣ-iḥekkemen ad ttwakksen yiwet yiwet, deg tallit n 

leɛḍil, s tsudiwin yebnan ɣef unagraw asertan agdudan, 

wid ara d-yerren wiyiḍ ur xeddmen ara kan array-nsen, 

ula d nutni ad sɛun aḥkim, yecban wid ɣef i d-tettmeslay 

tɣerɣert Yatnahaw gaع 

 

 

Collectif NABNI, Octobre 2019. 

 
1 Ur d-nseddi ara dagi wid ɣef buṭtân yemdanen : Aselway, Imazanen neɣ ayt useqqamu uɣlan, d Iselwayen n yegra-

wen iɣerfanen iɣiwanen, atg. Bac ad nezger ɣer tugdut, iban kan ad ttwabedlen irkelli s tefranin tilelliyin. 


